
Shri Dakshinakali Pratahsmarana Stotram

શ્રીદક્ષિણકાલીપ્રાતઃસ્મરણસ્તોત્રમ્

પ્રાતઃ સ્મરામિ મદિરારુણપૂર્ણનેત્રાં
કાલીં  કરાલવદનાં કમનીયમાત્રામ્ ।

ઉદ્યન્નિતાનતગતાં વિગતાં સ્વસંસ્થા-
ન્ધાત્રીં  સમસ્તજગતાઙ્કરુણાર્દ્રચિત્તામ્॥ ૧॥

પ્રાતર્ભજામિ ભુજગાભરણામપર્ણાં
શ્રીદક્ષિણાં લલિતવાલલતાં સપર્ણામ્ ।

કારુણ્યપૂર્ણનયનાં નગરાજકન્યાં
ધન્યાં વરાભયકરાં પરમાર્તિહન્ત્રીમ્  ॥ ૨॥

પ્રાતર્નમામિ નગરાજકુલોદ્ભવાં તાં
કાન્તાં શિવસ્ય કરવાલકપાલહસ્તામ્ ।

ત્રૈલોક્યપાલનપરાં પ્રણવાદિમાત્રાં
નાગેન્દ્રહારકલિતાં લલિતાં ત્રિનેત્રામ્॥ ૩॥

શ્લોકત્રયમિમં પુણ્યં પ્રાતઃ પ્રાતઃ પઠેન્નરઃ ।
તમોબુદ્ધિં  સમુત્તિર્ય સપશ્યેત્ કાલિકાપદમ્॥ ૪॥
ઇતિ શ્રીદક્ષિણકાલીપ્રાતઃસ્મરણસ્તોત્રં સમ્પૂર્ણમ્ ।

